
Cumann Forbartha Chois Fharraige ' f Cumann Forbartha Chois Fharraige BISEACH 2003 

Ní Bhíonn Tú Og 
Ach Scaitheamh 

le Sorcha Uí Scanláin 

I s i gColáiste Lurgan a thagann 
déagóirí an cheantair le chéile 
gach óiche Aoine, ó Mheán 

Fómhair go Bealtaine. Tá suas le trí 
scór ball cláraithe leis an gClub i 
mbliana. Is ar an gceantar ó Abhainn 
an Chnoic siar go dtí abhainn 
Chromghlinne a fhreastalaíonn an 
Club Óige air. Tá an Club ina bhall 
den eagraíocht Óige an Iarthair, a 
bhíonn ag thabhairt tacaíochta agus 
comhairle i dtaobh árachais agus 
seirbhísí eile atá ar fail do na 
clubanna óige. Is iad tuismithoirí na 
ngasúr a dhéanann cinnireacht ar an 
gClub Óige le blianta beaga anuas. 
Tugann iarbhaill an chlub an­
chúnamh freisin le ceol agus 
drámaíocht agus damhsa a réiteach i 
gcomhair stáitse an Oireachtais agus 
seónna eile. 

Le roinnt blianta, glacann an Club Óige páirt i 
gcomórtais an Oireachtas cibé áit a mbíonn sé á 
reachtáil. Cuireann na gasúir seó ardáin ar siúl 
agus ní thagann siad ar ais folamh ón Oireachtas 
mar thug siad an chéad áit leo sa seó ardáin l� 
cúpla bliain anuas. Glacann siad páirt sna 
comórtais agallamh beirte agus dreas cainte - gan 
dearmad a dhéanamh ar an spraoi agus ar an 
spóirt a bhíonn acu ag an mórshiúl a bhíonn 
eagraithe ag Scléip na hÓige. 

Tá duaiseanna bainte amach acu ag 
comórtais drámaíocht a bhíonn á eagrú go 
bliantúil ag Óige an Iarthair. Glacann an Club 
páirt i gcomórtas a reachtálann Club Óige na 
nOileán i dTír an Fhia agus faigheann siad seans 
bualadh le gasúir ó chuile cheard den tír agus ó 
Oileáin Árann ag na comórtais seo. Eagraíonn an 
coiste roinnt comórtas taobh istigh den Chlub 
féin, mar shampla Trá na gCeist, agus anuraidh, 
den cheád bhliain, bhí comórtas 
grianghrafadóireachta acu. Déanann siad 
ranganna damhsa ar an seannós, ranganna 
garchabhracha agus roinnt ceardaíochta Aimsir 
na Nollag, bíonn seisiúin de chearúil ar siúl ag na 

gasúir taobh 
amuigh de 
Shiopa an 
Phobail agus 
bailíonn siad 
roinnt airgid do 
e a g r a í o c h t a í  
carthanachta sa 
gceantar. 
Deanann muid 
comhghairdeas 
le  gasúir a Chlub 
Óige a thug 
d u a i s e a n n a  
abhaile aríst i 
mbliana ón 
Oireachtas i dTrá 
Lí. Dia go deo 

libh! 

Cu man n  Camógaíochta 
Chois Fharra ige 

le Máirtín Ó Dubhghaill 

B 
unaíodh an Cumann seo i 1981 le freastal ar chailíní an cheantair a bhí ag 

iarraidh iománaíocht a imirt. Tá 90 b all sa chumann ó cheantar Chois 

Fharraige, i.e. ó na Forbacha siar go dtí an Cheathrú Rua. Bíonn an 

Cumann páirteach sna comórtais a ritheann Coiste Chontae na Gaillimhe agus 

Coiste Iarthar na Gaillimhe sna grádanna seo a leanas: Faoi-10, Faoi-12, Faoi-14, 

Faoi-16, Faoi-18 agus Sóisear. Bíonn tréanáil ag - na cailíní ar Pháirc na 

mBreathnaigh ar a 4.00 i.n. chuile Dé Sathairn agus tá fáilte i gcónaí roimh bhaill 

nua. 

Buaicphointí an Chumainn 
• 1989: Com an Chontae sa ghrád Sóisear B 
• 1989, 1990, 1991 : Com Iarthar na Gaillimhe 

(Sóisear) 
• 1999, 1993, 1994: Com an larthair Faoi-14 agus 

Faoi-16 
• 1995, 1996: Com an Iarthair Faoi-18 
Ghlac muid páirt sa Chomórtas Pancheilteach nuair a 

bhí sé ar siúl i nGaillimh agus bhuaigh muid an 

Comórtas Camógaíochta a bhí á reachtáil ag 
Oireachtas na Gaeilge i nGaillimh i lár na nóchaidí. 

Bhí an fhoireann Faoi-14 páirteach i gComórtas 

Féile na nGael dhá bhliain as a chéile 1992 agus 1993 

agus táimid an-mhórtasach gur muid an t-aon 

Chumann Gaeltachta atá cláraithe le Cumann 
Camógaíochta na nGael. 

Cailíní ón gCumann a d'imir le Foireann 
an Chontae: 
Sóisear : Martina Ní Ghábháin (1986). 
Faoi-14: Siobhán Ní Mhaoileoin (2001 ), Aoife Ní 
Neachtain (2001), Méadhbh Ní Eadhra (2001), 
Siobhán Ní Dhubháin (2002, 2003), Niamh Ní 
Mhaoileoin (2002, 2003), Aedín Ní Fhátharta (2003), 
Léan Breathnach (2003), Sinéad Mercier (2003). 
Tá muid ag tnúth leis an lá go bhfeididh muid 
imreoirí ón gCumann seo againne roghnaithe ar 
fhoireann Shinsir an Chontae chomh maith! 

Coiste an 
Chumainn: 
Cathaoirleach: 
Mícheál Ó 
Coisdealbha; 
Leaschathaoirleach: 
Martina Ní 
Ghábháin; Cisteoir: 
Pádraig Mac 
Fhlannchadha; 
Oifigeach Caidrimh 
Poiblí: Bríd 
Bleasdale; Rúnaí: 
Máirtín Ó 
Dubhghaill. 


